ԱՄՓՈՓԱԹԵՐԹ
«ՄԻՆՉԵՎ 2010Թ. ՀՈՒԼԻՍԻ 1-Ը ՂԱԶԱԽՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԸՆԴԵՐՔՕԳՏԱԳՈՐԾՄԱՆ ՈԼՈՐՏՈՒՄ ԿՆՔՎԱԾ ՊԱՅՄԱՆԱԳՐԵՐՈՎ ԾԱԳԱԾ ԻՐԱՎԱՀԱՐԱԲԵՐՈՒԹՅՈՒՆՆԵՐԻ ՎՐԱ «ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՍԻՆ» 2014 ԹՎԱԿԱՆԻ ՄԱՅԻՍԻ 29-Ի ՊԱՅՄԱՆԱԳՐԻ՝ ՆԵՐՄՈՒԾՄԱՆ ՄԱՔՍԱՏՈՒՐՔԵՐԻ ՀԱՇՎԵԳՐՄԱՆ ԵՎ ԲԱՇԽՄԱՆ ՎԵՐԱԲԵՐՅԱԼ ԴՐՈՒՅԹՆԵՐԸ ՉՏԱՐԱԾԵԼՈՒ ՄԱՍՈՎ ՎԵՐՋԻՆԻՍ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՀԱՍՏԱՏՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	1. ՀՀ ֆինանսների  նախարարություն
	01.02.2023թ.
N 01/5-1/1725-2023

	Նախագծի ընդունումը ՀՀ պետական բյուջեի եկամուտների վրա կարող է ունենալ բացասական ազդեցություն: Մասնավորապես, հաշվի առնելով այն հանգամանքը, որ Ղազախստանի Հանրապետության չբաշխված մաքսատուրքի գումարը գնահատվում է մոտ 40 մլն. ԱՄՆ դոլարի չափով, իսկ ՀՀ համար սահմանված՝ մաքսատուրքի բաշխման նորմատիվը կազմում է 1.2 տոկոս, ապա հնարավոր կորուստը կկազմի մոտ 480 հազար ԱՄՆ դոլար:
Միաժամանակ, Նախագծում ՀՀ պետական բյուջեի ծախսերի ավելացման հանգեցնող դրույթներ առկա չեն։
	


	2. ՀՀ արդարադատության նախարարություն
	10.03.2023թ.
N /14.2/11836-2023

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման:  
	Ընդունվել է ի գիտություն:

	3. ՀՀ արտաքին գործերի նախարարություն
	13.03.2023թ.
N 1111/12274-23

	Նախագիծը հավանության է արժանացել ԵՏՀ խորհրդի՝ 2022 թվականի հոկտեմբերի 17-ի թիվ 41 կարգադրությամբ:
Նախագծով նախատեսվում է լրացում կատարել «Եվրասիական տնտեսական միության մասին» 2014 թվականի մայիսի 29-ի պայմանագրի թիվ 5 հավելվածի (Ներմուծման մաքսատուրքերի (համարժեք այլ տուրքերի, հարկերի և վճարների) գումարները հաշվեգրելու և բաշխելու, դրանք որպես եկամուտ անդամ պետությունների բյուջեներ փոխանցելու կարգի վերաբերյալ արձանագրություն) առաջին կետում, համաձայն որի՝ վերջինս չի տարածվում Ղազախստանում ընդերքօգտագործման ոլորտում մինչև 2010 թվականի հուլիսի 1-ը կնքված պայմանագրերից առաջացող իրավահարաբերությունների վրա:
Ղազախստանը 1990-2000թթ. օտարերկրյա ներդրողների հետ կնքել է ընդերքի օգտագործման շուրջ մի շարք պայմանագրեր, որոնք նախատեսում են ընդերքօգտագործողների ծախսերի, այդ թվում՝ պայմանագրային աշխատանքների կատարման համար անհրաժեշտ ապրանքներ ներմուծելիս վճարվող ներմուծման մաքսատուրքերի գումարների փոխհատուցում պետական բյուջեի հաշվին: Վերոնշյալ փոփոխությունը Ղազախստանին հնարավորություն է տալիս այդ գումարները որպես եկամուտ չփոխանցել անդամ պետությունների բյուջեներ։
Արձանագրությամբ նախատեսվող փոփոխության նպատակն է՝ ԵԱՏՄ անդամ պետության տնտեսական շահերի արդյունավետ պաշտպանությունը։
Ելնեով վերոգրյալից և ղեկավարվելով «Միջազգային պայմանագրերի մասին» ՀՀ օրենքի 5-րդ և 7-րդ հոդվածների դրույթներով՝ ՀՀ արտաքին գործերի նախարարությունը նպատակահարմար է գտնում «Մինչև 2010 թվականի հուլիսի 1-ը Ղազախստանի Հանրապետությունում ընդերքօգտագործման ոլորտում կնքված պայմանագրերով ծագած իրավահարաբերությունների վրա «Եվրասիական տնտեսական միության մասին» 2014 թվականի մայիսի 29-ի պայմանագրի՝ ներմուծման մաքսատուրքերի գումարների հաշվեգրման և բաշխման վերաբերյալ դրույթները չտարածելու մասով վերջինիս մեջ փոփոխություններ կատարելու մասին» արձանագրության ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է  ի գիտություն: 


	4. ՀՀ տարածքային կառավարման և ենթակառուցվածքների նախարարության
	23.03.2023թ.
N ԳՍ/26.2/8274-2023

	[bookmark: _GoBack]Նախագծում «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է  ի գիտություն: 




	5. ՀՀ պետական եկամուտների կոմիտե
	
	24.03.2023թ.
N 01/5-4/16469-2023

	Նախագծի կապակցությամբ ՀՀ պետական եկամուտների կոմիտեն կարևորում է լիազոր մարմնի դիրքորոշումը։
Միաժամանակ, ՀՀ պետական բյուջեի վրա ազդեցության՝ ներկայացված հաշվարկների վերաբերյալ տեղեկացնում ենք, որ Ղազախստանի Հանրապետության կողմից ընդերքօգտագործման պայմանագրերի շրջանակներում ապրանքների ներմուծման համար նախատեսված մաքսատուրքի գումարները ԵԱՏՄ անդամ պետությունների միջև չբաշխելու բացառությունը տարածվում է ոչ միայն ներկայումս հավաքագրված և չբաշխված գումարների նկատմամբ, այլ նաև հետագայում Ղազախստանի Հանրապետության կողմից մինչև 2010թ. կնքված պայմանագրերի շրջանակներում առաջացող պարտավորությունների նկատմամբ։
Ընդունվել է ի գիտություն:
	Ընդունվել է ի գիտություն: 

	6. ՀՀ էկոնոմիկայի նախարարություն
	
	13.03.2023թ.
N 04/4377-2023

	Նախագծի վերաբերյալ մեր իրավասության շրջանակներում առաջարկություններ և դիտողություններ չունենք: 
	Ընդունվել է ի գիտություն: 

	7. ՀՀ հաշվեքննիչ պալատ
	

	Նախագծի վերաբերյալ Հաշվեքննիչ պալատը դիտողություններ և առաջարկություններ չունի:
	Ընդունվել է ի գիտություն: 




